
I. YUSUPOVNING “TO‘MARIS” 
POEMASINI O‘QITISH 

USULLARI

Allayar Darmenov
Ajiniyoz nomidagi Nukus davlat pedagogika instituti tayanch doktoranti

Annotatsiya: Maqolada umumta’lim maktablarda qoraqalpoq adabiyoti darsida she’riy asarlarni o‘qitish haqida so‘z yuri
tiladi. Bir nechta she’riy parchalar misolga olinadi. Ibroyim Yusupovning “To‘maris” poemasini o‘qitish bo‘yicha metodik 
tavsiyalar beriladi.

Kalit so‘zlar: She’riyat, metodika, maktab, Ibroyim Yusupov, lirika, pedagog, darslik.
Abstract: The article discusses the teaching of poetic works in Karakalpak literature lessons in general education schools. 
Several poetic excerpts are cited as examples. Methodological recommendations will be provided for teaching Ibroyim 
Yusupov’s poem “Tumaris.”

Key words: Poetry, methodology, school, Ibrahim Yusupov, lyrics, teacher, textbook.
Аннотация: В статье обсуждается преподавание поэтических произведений на уроках каракалпакской литера-
туры в общеобразовательных школах. В качестве примера приводятся несколько поэтических отрывков. Даны 
методические рекомендации по преподаванию поэмы Ибрагима Юсупова “Тумарис.”

Ключевые слова: Шеърият, методика, школа, Ибрагим Юсупов, лирика, педагог, учебник.

KIRISH
Shoir Ibroyim Yusupov poemalari rang-barang. Unda tanlangan mavzu ham, obrazlar, syujetlar ham 

bir-biridan keskin farq qiladi. Birgina maktab darsliklari uchun tanlangan poemalarining o‘zi shoirni poema 
janrining ustasi sifatida tanishtirishga to‘liq asos bo‘la oladi. 6-sinf “Adabiyot” darsligida “Dala ärmanları,” 
8-sinfda “Bülbil uyası,” 9-sinfda “To‘maris” poemalarining berilishi o‘quvchida shoir Ibroyim Yusupovning ijodiy 
laboratoriyasining kengligini anglatadi. U kichik she’rlar yozish bilan birga katta liro-epik poeziyada ham o‘z 
o‘rnini yarata olgan siymo sifatida o‘quvchilar tafakkurida aks etadi.

Ayniqsa, shoirning “To‘maris” poemasi o‘quvchilarni tarix bilan ham tanishtirish ham katta ahamiyatga ega. 
Turkiy xalqlarning, shu jumladan qoraqalpoqlarning ham qadimgi podshosi obrazi ko‘pchilik shoir-yozuvchilar 
tomonidan qalamga olingan va bu hali ham davom etmoqda. Masalan, S. Bahodirovaning “To‘maris” qissasi, 
o‘zbek yozuvchisi Javdat Ilyasovning “To‘maris” romani, qozoq yozuvchisi Bulat Jandarbekovning “Saqlar” trilo
giyasi (ikkinchi kitobi “To‘maris”) shular jumlasidandir. Shoir “To‘maris” poemasini yozishda xalq terma-to‘lg‘ov 
uslubiga yaqin ohanglardan foydalanadi.

MAVZUGA OID ADABIYOTLAR SHARHI
Q. Husanboyeva adabiyot darslarini yangi ijtimoiy ong talablari asosida tashkil etish, pedagogika nazari-

yasi, adabiyot o‘qitish metodikasi va tarbiya amaliyotini zamonaviy yondashuvlar asosida olib borish zarurligini 
ta’kidlaydi [1].

A. Paxratdinov qoraqalpoq adabiyotini o‘qitish metodikasida badiiy asarni tahlil qilish, o‘quvchilarning estetik 
tafakkurini rivojlantirish hamda milliy adabiy merosni samarali o‘qitish masalalariga alohida e’tibor qaratadi [3].

B. To‘xliyev esa adabiyot darslarida badiiy matnni chuqur tahlil qilish, obrazlar tizimini ochib berish va 
zamonaviy metodlardan foydalanish muhimligini qayd etadi [4].

Shu bilan birga, 9-sinf “Adabiyot” darsligida Ibroyim Yusupovning “To‘maris” poemasi o‘quv dasturiga kiri
tilgan bo‘lib, unda asarning mazmuni va badiiy xususiyatlarini o‘rganishga e’tibor qaratilgan [2].

Biroq mavjud tadqiqotlarda “To‘maris” poemasini konseptual tahlil qilish hamda “Semantik doira” (Semantic 
Mapping) texnologiyasi asosida o‘qitish masalasi yetarlicha yoritilmagan. Mazkur maqolada aynan ushbu jihat 
metodik nuqtayi nazardan asoslab beriladi.

TADQIQOT METODOLOGIYASI
Matn konsept-tahlili va “Semantik doira” (Semantic Mapping) texnologiyasi: Bu texnologiyaning maqsadi 

badiiy asardagi katta mazmunli ma’noga ega asosiy so‘zlarni (konseptlarni) matn ichidan ajratib olish, ularning 
lingvo-poetik va falsafiy qatlamlarini chuqur ochib berishdan iborat. Bunday poema matnidan 4 ta asosiy 
konsept tanlab olinadi: “To‘maris” poemasi uchun biz “Tuproq (Vatan),” “Nomus (Qasam),” “Qon” va “Ona” 
konseptlarini tanlaymiz. O‘quvchilar ushbu so‘zlarning poema ichidagi konseptual ma’nosini katta bayon tarzida 
tahlil qiladilar.

TAHLIL VA NATIJALAR
1.	 “Tuproq” konsepsiyasi

Poemada massagetlar yerining har bir qarich yeri To‘maris va uning qo‘shinlari uchun nima uchun 
jondan aziz? I. Yusupov bu tushunchani qoraqalpoq xalqining tug‘ilgan yerga bo‘lgan muhabbati bilan qanday 
bog‘lagan? Matn ichidagi:

Kindik qanım tamğan dalam,
Ana jurttıñ topırağı.
Biyopalıq etsem sağan
Közimdi qus şoqığanı [2:29]...

degan satrlarning mazmun-mohiyati nimada? Uni yanada chuqurroq tahlil qilib ko‘rish kerak.

2.	 “Qon” konsepsiyasi

Asarning boshida “Qon” - bosqinchilik, Kir podshoning zulmi va urush qurbonlari ramzi bo‘lsa, oxirida - 
adolat, yovuzlikning jazolanishi ramziga aylanadi. O‘quvchilar ushbu ma’noviy o‘zgarishlarni (semantik evolyut-
siyani) 2–3 betlik esse tarzida bayon qiladilar.

3.	 “Nomus (Ont)” konsepsiyasi (Falsafiy-axloqiy qatlam)

Konseptning mohiyati: Poemada “Nomus” va “Qasam” tushunchalari shunchaki axloqiy qoida emas, 
balki massagetlar jamiyatini birlashtirib turuvchi etno-siyosiy va siyosiy vosita sifatida aks ettiriladi. Bu konsept 
asardagi qahramonlarning harakatini belgilovchi asosiy kognitiv kuch hisoblanadi. O‘quvchilar poema matnidan 
“Nomus” konsepsiyasining evolyutsiyasini quyidagi 2 yo‘nalishda o‘rganadilar.

A)	 Sparangizning “Nomus fojiasi”:

Kir podshoning harbiy hiylasiga aldanib, mast holda asirga tushgan Sparangiz uchun “Nomus” umridan 
qimmat turadi. U o‘ziga kelganda, o‘zining bu ehtiyotsizligi, nodonligi butun massaget xalqining, onasi 
To‘marisning nomiga dog‘ tushirganini anglaydi. I. Yusupov Sparangizning ichki iztirobini, or-nomus azobini 
shunday go‘zal til bilan beradi. Sparangiz Kir podshodan qo‘lini bo‘shatishni so‘raydi. Maqsad - qochish emas, 
nomusni saqlash uchun o‘zini o‘ldirish.

“At ornına arqan tağıp,
Jolbarıstı jegip bolmas.
Awzıñ qanğa tolsadağı,
Jaw aldında tögip bolmas.
Asırasañ da älpeşletip,
Şölin añsap öler arqar.
Miy qätesin qol düzetip,
Bas jazasın moyın tartar”,
Dep saqşınıñ qos bawınan,
Qanjarın tez qağıp alıp,
Jalt-jult şağmaq şağılğanday,
Tasladı ol özin şalıp… [2:25]

Uning Kir podsho oldida boshini egmay, o‘ziga xanjar urish sahnasi “O‘limdan nomus kuchli” degan konsep-
tual g‘oyani mustahkamlaydi. O‘quvchilar ushbu bo‘limni “Shaxsiy nomus va xalqona nomus” kombinatsiyasida 
tahlil qiladilar. Shuningdek, bu yerda qo‘shimcha navkarning ham nomusliligini aytib o‘tish o‘rinli.

Ah qanıñday jaqsı ölim,
Märt perzentiñ patşalıqtıñ,
Sırın jawğa aldırmadı,
Özin-özi şalıp jıqtı,
Duşpanına şaldırmadı.
Men de öldim… ätteñ biraq,
Märtlik emes, qorlıq penen… [2:25]

Asirga tushib, ikki qulog‘idan ayrilgan navkarning bunday sovuq xabarni To‘marisga aytib kelishining o‘zi 
katta kuchni talab etadi. O‘z sarkardasini saqlab qola olmagan, yana nomusga chiday olmagan navkar obrazi 
ham er yigitning or-nomusi har narsadan yuqori turishini anglatadi.

B)	 To‘marisning “Qasamyodi” va xalq or-nomusi:
O‘g‘lining o‘limidan so‘ng, To‘marisning qahramonona obrazi “Nomus” konsepsiyasi orqali yangi bosqichga 

ko‘tariladi. U faqat ona sifatida o‘ch olishni emas, balki bosqinchi Kirdan butun yurtning nomusini himoya qilishni 
maqsad qiladi. Poemada To‘marisning Tangri oldida, Quyosh oldida bergan onti - Massagetlar davlatining 
so‘nggi siyosiy qarori. O‘qituvchi o‘quvchilarga ushbu qasamyod qilish sahnasini yanada chuqurroq nuqtayi 
nazardan tahlil qilish topshirig‘ini beradi. Matn ichidagi:

Güldir-güldir kisnegen,
Altın jüwen tislegen,
At jolına sadağa,
Miyrimli Quyaş, qollaygör,
Jüyrik Quyaş, qollaygör!.
Beldewde kisnep tulpar at,
Sürinbesin jortqanda.
Miyrimli Quyaş, qollaygör,
Jüyrik Quyaş, qollaygör!...

kabi qatorlar o‘quvchiga g‘ayrat bag‘ishlaydi. Vatan erki, uning ozodligi yo‘lida Xudodan madad so‘rab, jang 
maydoniga otlanayotgan Ona timsolidagi ko‘tarinki ruh o‘quvchi qalbiga ham ko‘chadi. Yaqindagina farzan-
didan ayrilgan Ona g‘am-g‘ussaga, hasratga botib o‘tirmaydi. U o‘zining el podshosi ekanligini chuqur eslaydi.

Jalañaşlap oñ siynesin,
Bir şalanı alıp ottan,
Küydirdi ol aq siynesin,
Ant edi ol qorqınışlı. [2:26]

Maktab darsligida poema to‘liq berilmagan. Poemaning hajmi ancha katta bo‘lganligi sababli o‘quvchi uni 
QR kod orqali yoki shoirning shaxsiy to‘plamlaridan topib o‘qishi mumkin. Poema so‘ngida malika To‘maris o‘z 
qasamyodining ustidan chiqadi. Ya’ni, tirikligida ko‘zi qonga to‘ymagan Kir podshoning kallasini qonli meshga 
botiradi.

4.	 “Ona” konsepsiyasi

I. Yusupov ijodida “Ona” obrazi eng oliy ilohiy qadriyat hisoblanadi. “To‘maris” poemasida bu konsept 
ikki katta qatlamning kesishuvida ko‘rinadi: Ona – Siymo (farzand uchun jon kuydirgan ayol) va Ona – Vatan 
(davlatning, xalqning onasi/hukmdori). Muallif ushbu ikki tushunchani bir qahramon obrazida mohirona sinte-
zlay olgan.

O‘quvchilar poema matni bo‘yicha “Ona” konsepsiyasini ochish uchun quyidagi matn bloklari bilan ishlay-
dilar:

•	 Onalik instinkti bilan Hukmronlik burchining konflikti:
Kir podshoh massagetlarga hujum boshlaganda, To‘maris faqat harbiy sarkarda emas, balki butun 

askarlarning onasi sifatida gavdalanadi. Biroq, uning eng katta psixologik iztiroblari - o‘z farzandi Sparangizning 
o‘limi holati.

O‘quvchilar bu yerda Gerodotning quruq tarixiy bayoni (unda To‘marisning onalik tuyg‘ulariga o‘rin beril-
magan) bilan I. Yusupovning badiiy matni o‘rtasidagi farqni topib, “Nima uchun muallif To‘marisning hukmron-
ligidan oldin, uning onalik hasratini birinchi o‘ringa qo‘ydi?” degan savol ustida bosh qotiradi.

XULOSA VA TAKLIFLAR
Umumlashtirib aytganda, shoir I. Yusupov poemalarini o‘qitishda o‘qituvchidan o‘zgacha yondashuv, 

kreativ fikrlash talab etiladi.

Foydalanilgan adabiyotlar ro‘yxati:
1.	 Husanboyeva Q. Adabiyot o‘qitish metodikasi va muammoli ta’lim. – Toshkent: Innovatsiya–Ziyo, 2022.
2.	 Palımbetov K. häm basqalar. Ädebiyat. 9-klasslar ushın sabaqlıq. – Taşkent: Ğafur Ğulam atındağı baspa-poligrafi-

yalıq döretiwşilik üyi, 2025.
3.	 Paxratdinov Ä. Qaraqalpaq ädebiyatın oqıtıw metodikası. – Nukus: Bilim, 2004.
4.	 To‘xliyev B. Adabiyot o‘qitish metodikasi. – Toshkent, 2010.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

2026. №7(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


